
HYRJE

Të nderuar studentë të ardhshëm dhe prindër,

Shërbimi i Trupi Koordinues edhe në vitin 2015, ndan bursë për  të rinjët që dëshirojnë të studiojnë në Universitetin e Novi Sadit apo në Fakultetin Filologjik të Universitetit të Beogradit – Katedra e Albanologjisë. 

Ky informator përmban informata lidhur me konkursin e Trupit Koordinues për ndarjen e bursave për studentët e ardhshëm. Nëse keni pyetje dhe konsideroni se përgjigjet për ato pyetje nuk janë  përfshirë në  këtë informator, mund të na shkruani në adresën office@kt.gov.rs, goran.gavrilovic@kt.gov.rs  , milutin.jovanovic@kt.gov.rs   ose mund të vini në zyrat e Shërbimit të Trupit Koordinues  në Bujanoc, Preshevë dhe në organin e administratës komunale në komunën e Medvegjës:

Adresa e zyrës së Shërbimit të Trupit Koordinues në Bujanoc: ndërtesa e komunës së Bujanocit Karagjorgje Petroviq 115
Adresa e zyrës së Shërbimit të Trupit Koordinues në Preshevë: Sava Kovaçeviq 12

Adresa e qendrës të shërbimit të administratës lokale në Medvegjë: rruga Jabllaniçka 48
1. Kushtet për t`u paraqitur për bursë
               Në vitin 2015, Shërbimi i Trupit Koordinues ndan bursa për të rinjët që dëshirojnë të  studiojnë në ndonjërin nga fakultetet e Universitetit të Novi Sadit apo në Fakultetin Filologjik të Universitetit të Beogradit – Katedra e Albanologjisë. Të gjithë të interesuarit duhet  të kenë vendbanim në komunat Preshevë, Bujanoc dhe Medvegjë më së paku dy vite para shpalljes së konkursit. Bursat ndahen për regjistrim në studime themelore akademike në fakultetet e Universitetit të Novi Sadit apo në Fakultetin Filologjik të Universitetit të Beogradit – Katedra e Albanologjisë.
Për bursë mund të konkurojnë të gjithë ata që i përmbushin këto kritere: 
· Të jenë të  moshës deri 22 vjeçare
· Të jenë shtetas të Republikës së Serbisë
· Të kenë vendbanim në territorin e komunave Bujanoc, Preshevë  dhe Medvegjë, më së paku dy vite nga data e shpalljes së konkursit
· Të mos jenë studentë të asnjë fakulteti në territorin e Republikës së Serbisë (duke përfshirë edhe krahinat)
· Gjatë shkollimit të mesëm të kenë arritur sukses shembullor në të gjitha vitet dhe të mos kenë përsëritur asnjë vit
· Të njohin gjuhën serbe
· Të mos kenë arritur të drejtë për bursë në ndonjë konkurs tjetër.
            Me rastin e konkurimit për bursë të gjithë të interesuarit janë të obliguar që të paraqesin: 
· Lutjen 
· Biografinë me adresë, numrin e telefonit fiks, mobil, email-adresën aktive të kandidatit
· Letrën motivuese, e cila duhet të përbëhet nga tri pjesë: pjesa e parë e letrës motivuese duhet të përshkruajë qartë arsyet për të cilat kandidati, i cili konkuron për bursë ka vendosur të regjistrojë studimet në fakultetin e caktuar dhe drejtimin përkatës; në pjesën e dytë të letrës motivuese kandidati, i cili konkuron duhet të shkruajë se si planifikon që dituritë e fituara t’i zbatojë në komunën në të cilën jeton; ndërsa në pjesën e tretë të letrës motivuese duhet të shkruhet se në çfarë mënyre dituritë e fituara mund t’i kontribuojnë gjithë bashkësisë dhe zhvillimit të komunës së Bujanocit, Preshevës dhe Medvegjës. Ata të cilët nuk kanë mundësi ta shtypin letrën motivuese në shtëpi, mund ta bëjnë këtë në zyrat e Shërbimit të Trupit Koordinues në Bujanoc e Preshevë dhe në komunën e Medvgjës. 
· Çertifikata e nënshtetësisë (origjinal ose kopja e vërtetuar në gjykatë ose komunë jo më e vjetër se 6 muaj), origjinalin e lëshon organi përkatës i administratës komunale ndërsa kopien e vërteton gjykata apo administrata përkatëse komunale.
· Çertifikata nga libri amëz i të lindurve – origjinalin e lëshon organi përkatës i administratës komuanle ndërsa kopien e vërteton gjykata apo administrata përkatëse komunale
· Vërtetim mbi vendbanimin në territorin e komunës së Preshevës, Bujanocit dhe Medvegjës, të cilin e lëshon organi komunal i Ministrisë së Punëve të Brendshme apo fotokopja e vërtetuar të letërnjoftimit në të cilën është i shënuar vendbanimi, nëse nxënësi është i pajisur me letërnjoftim, apo të dhënat e shtypura rreth vendbanimit të deponuara në letërnjoftimin e ri. Shërbimi i Trupit Koordinues mbanë të drejtën e verifikimit të të dhënave.
· Kopjet të dëftesave për katër vitet e kryera të shkollës së mesme, respektivisht për tre vitet e para dhe gjysmëvjetorin e parë të vitit të katërt (për ata të cilët ende janë në shkollë të mesme) – kopien e vërteton gjykata apo administrata përkatëse komunale. 
Po nëse kandidati posedon dëshmi për rezultatet e fituara në gara (për ata që kanë marrë pjesë në gara nga cilado lëndë gjatë shkollimit katërvjeçar) mund t`i dorëzojnë si shembuj sëbashku me dokumentacionin e obligueshëm. 
                         Afati për paraqitje në konkurs është 8 ditë dhe fillon nga dita e parë e shpalljes së konkursit në gazetën ditore Politika e cila mbulon tërë territorin e Republikës së Serbisë.
                        Paraqitja në konkursin për ndarjen e bursave dhe dokumentet tjera dorëzohen personalisht, për kandidatët nga komuna e Bujanocit në zyrën e Shërbimit të Trupit Koordinues në Bujanoc, (ndërtesa e komunës së Buajnocit, Karagjorgje Petroviq 115), kandidatët nga komuna e Preshevës, në zyrën e Shërbimit të Trupit Koordinues në Preshevë (rruga Sava Kovaçeviq 12), ndërsa kandidatët nga komuna e Medvegjës në në qendrën e shërbimit të administratës lokale në Medvegjë (rruga Jabllaniçka 48), në zarfin e mbyllur me emër: PËR KONKURS PËR BURSA STUDENTORE, MOS TË HAPET DERI NË KALIMIN E AFATIT PËR PARAQITJE.
             Afati për paraqitje në konkurs kalon ditën e fundit të afatit në ora 15.00.
                         Organi i cili bën pranimin e lutjes, në të njejtën vendos vulën pranuese dhe datën kur është dorëzuar aplikimi.

                             Aplikacionet e vonuara nuk do të merren në shqyrtim, ndërsa aplikacionet jo të plota dhe jo të sakta do të rrefuzohen.
2.     Përzgjedhja e kandidatëve

         Procedura për ndarjen e bursave studentore fillon me marrjen e Vendimit të drejtoreshës së Trupit Koordinues rreth shpalljes së konkursit dhe formimit të komisionit. Komisioni procedurën zgjedhore për ndarjen e bursave e zhvillon në dy faza.

1) Në fazën e parë të procesit të zgjedhjes, pas kalimin të afatit për paraqitje në konkurs, Komisioni i formuar me Vendimin e drejtoreshës do të formulojë listën për zgjedhjen e kandidatëve për bursëtë cilët plotësojnë  kushtet formale dhe të cilët do të ftohen në intervistë me Komisionin. 
Lista e kandidatëve të cilët i plotësojnë kushtet formale të konkursit do të publikohet në zyrat e Trupit Koordinues në Bujanoc dhe Preshevë, në organin e administratës komunale në komunën e Medvegjës dhe në ueb faqen e Trupit Koordinues (www.kt.gov.rs). 
2)  Në fazën e dytë të procesit të zgjedhjes Komisioni do të ftojë të gjithë kandidatët e paraqitur të cilat i përmbushin kushtet formale. Gjatë intervistës Komisioni do të vlerësoj aftësinë e komunikimit dhe motivimin e kandidatit për studime në fakuletet e Universitetit të Novi Sadit apo në Fakultetin Filologjik të Universitetit të Beogradit – Katedra e Albanologjisë. 
Motivimin e kandidatit Komisioni e vlerëson me notat nga 1 deri 3, në këtë mënyrë:

· Nota 3 – motivim i shprehur i lartë 

· Nota 2 – motivim i shprehur mesatar

· Nota 1 – motivim  jo i mjaftueshëm i qartë 

Aftësitë e komunikimit e kandidatit Komisioni e vlerëson me notat nga 1 deri 3, në këtë mënyrë:

· Nota 3 – aftësi e theksuar komunikuese 

· Nota 2 – aftësi mesatare komunikuese 

· Nota 1 – aftësi jo e theksuar komunikuese  
Intervista me kandidatët do të zhvillohet më së voni deri më pesë ditë nga dita e skadimit të afatit për paraqitjen e aplikimeve, menjëherë pas publikimit të listës së kandidatëve të cilët i përmbushin kushtet formale.
Secili kandidatë i cili i plotëson kushtet formale, do të informohet përmes telefonit dhe mënyrës elektronike (e-mail-it) për kohën e saktë dhe datën e intervistës, me çka konsiderohet se kandidati është thirrur në mënyrë të rregullt. Njoftimi do të publikohet edhe në ueb faqen e Trupit Koordinues (www.kt.gov.rs), në tabelat e shpalljeve të komunave Preshevë, Bujanoc dhe Medvegjë. 
Po nëse kandidati nuk paraqitet në intervistë në kohën në të cilën është ftuar, do të konsiderohet se ka hequr dorë nga bursa. 

 Po nëse dy a po më shumë kandidatë kanë numrin e njejtë të poenave, përparsi do të ketë kandidati që ka pasur suksses të shkëlqyeshëm gjat viteve të kaluara të shkollimit. 

Pas zhvillimit të intervistave me kandidatët, Komisioni do të përpiloj rang listën përfundimtare të kandidatëve të cilët do t`i nënshtrohen provimeve kualifikuese (pranuese) në fakultetet e zgjedhura. Lista do të shfaqet në zyrat e Trupit Koordinues në Bujanoc dhe Preshevë, në organin komunal të administratës në komunën e Medvegjës, në tabelat e shpalljeve në shkollat e mesme dhe në ueb faqen e Trupit Koordinues (www.kt.gov.rs).

Në mënyrë që kandidati përfundimisht të zgjidhet si shfrytëzues i bursës, duhet që pas plotësimit të kushteve formale dhe intervistës së zhvilluar, t`a kaloj edhe provimin kualifikues (pranues) për regjistrim në vitin e parë të studimeve themelore dhe të regjistroj vitin e parë të studimeve në ndonjërin prej fakulteteve të Universitetit të Novi Sadit apo Fakultetin Filologjik të Universitetit të Beogradit – Katedra e Albanologjisë. 

Vendimin përfundimtar rreth ndarjes së bursave e sjell drejtoresha e Shërbimit të Trupit Koordinues, pas dhënies së provimit kualifikues për regjistrim në vitin e parë të studimeve dhe atë vetëm për kandidatët të cilët e kanë kaluar provimin pranues në fakultetet e Universitetit të Novi Sadit dhe në Fakultetin Filologjik të Universitetit të Beogradit – Katedra e Albanologjisë. 
Të gjithë kandidatët janë të detyruar që komisionit të Shërbimit të Trupit Koorinues dorëzojnë:
· Indeksin studentor apo vërtetimin se e ka regjistruar vitin e parë të studimeve themelore në fakultetin e përzgjedhur 
         Vendimin përfundimtar për ndarjen e bursave e sjell drejtoresha e Shërbimit të Trupit Koordinues, pas mbarimit të provimit pranues për regjistrim në vitin e parë të studimeve në fakultetet e Universitetit të Novi Sadit apo në Fakultetin Filologjik të Universitetit të Beogradit – Katedra e Albanologjisë, si dhe të cilët kanë përmbushur kushtet formale ligjore të konkursit. Shërbimi i Trupit Koordinues me bursistët do të lidhë kontratë për bursë për vitin shkollor 2015/2016.
Shërbimi i Trupit Koordinues ndan bursa për  studentët të cilët përmbushin të gjitha kriteret e paraqitura në konkurs. Shuma neto e bursës paguhet në llogarinë e bursistëve, në nëntë këste mujore dhe atë për periudhën prej tetorit të vitit 2015 deri më qershor të vitit 2016. Shuma e bursës mujore është 45.000 dinarë neto dhe jepet për shpenzimet e banimit, ushqimit, transportit dhe shpenzimeve të tjera të jetës studentore, si dhe për blerjen e librave dhe materialeve tjera të nevojshme për të studiuar. Të drejtat dhe obligimet do të rregullohen në mënyrë të detajuar me kontratë, e cila lidhet në mes të studentit dhe Shërbimit të Trupit Koordinues. Shërbimi i Trupit Koordinues mban të drejtën që të anuloj kontratën për dhënien e bursës studentore në rast se studenti nuk i përmbush obligimet nga kontrata, respektivisht nëse nuk i ndjek mësimet dhe ushtrimet, nuk e vërteton semestrin dhe nuk i jep provimet e vitit të parë që  nevojiten për të regjistuar vitin e dytë të studimeve, apo nësë heqë dorë nga studimet.  
Shërbimi i Trupit Koordinues do të vazhdojë që studentëve të përzgjedhur të ndajë bursa në vitin 2016 me kusht që: 
· Që në buxhetin për vitin 2016 të jenë miratuar mjetet për bursa studentore
· Që studenti i përzgjedhur regullisht t’i ndjekë ligjëratat në fakultet dhe rregullisht i vërteton semestrat
3. Provimi pranues:

Secili fakultet i Universitetit të Novi Sadit dhe Fakulteti Filologjik i Universitetit të Beogradit ka faqen e vet zyrtare të internetit, e cila përmban informata të detajuara për:

· Programet studimore të cilat studjohen 

· Mënyrën e konkurimit në fakultet (dokumentacioni i cili duhet të paraqitet, lartësia e kompensimit që duhet paguar, afati deri kur mund të dorëzohen aplikacionet) 
· Regjistrimin në fakultet (cilat dokumente duhet të dorëzohen, lartësia e kompensimit për regjistrim, afati kohor deri kur bëhet regjistrimi në fakultet)

· Literatura për përgatitjen e provimit pranues.
Internet prezantimet e fakulteteve:
3.1 Fakulteti Filozofik: www.ff.uns.ac.rs 

3.2 Fakulteti i Bujqësisë: http://polj.uns.ac.rs  

3.3 Fakulteti i Shkencave Teknike: www.ftn.uns.ac.rs 
3.4 Fakulteti iEekonomisë: www.ef.uns.ac.rs 
3.5 Fakulteti Natyroro-Matematikor: www.pmf.uns.ac.rs 
3.6 Fakulteti i Teknologjisë: www.tf.uns.ac.rs 

3.7 Fakulteti i Ndërtimtarisë në Suboticë: www.gf.uns.ac.rs 
3.8 Fakulteti Juridik: www.pf.uns.ac.rs 

3.9 Fakulteti i Mjekësisë : www.medical.uns.ac.rs/
3.10 Fakulteti i Edukatës fizike (DIF)  www.fsfvns.rs/
3.11. Fakulteti i Akademisë së Arteve www.akademija.uns.ac.rs/
Faqja zyrtare e Fakultetit Filologjik të Universitetit të Beogradit – Katedra e Albanologjisë :

3.12. http://www.fil.bg.ac.rs/lang/sr/katedre/albanologija/

